
фаолиятини текширишни ташкил этиш масаласини қамраб олган. Молиявий 

фаолиятни ташқи аудиторлар томонидан текширишнинг ҳуқуқий асослари, 

аудит самарадорлигига асосий ва қўшимча ресурсларнинг таъсирини ўрганиш 

масалалари ёритилган. 

Ўзбекистон Республикаси мустақилликка эришган биринчилардан бўлиб 

аудиторлик фаолияти тўғрисидаги қонунни қабул қилган. Ушбу қонунга биноан 

аудиторлик фаолияти деганда аудиторлик ташкилотларининг аудиторлик 

хизматлари кўрсатиш бўйича тадбиркорлик фаолияти тушунилади. Аудиторлик 

хизматлари аудиторлик текширувларини ва профессионал хизматларни ўз ичига 

олади.  

Аудиторлик текшируви молиявий ҳисобот ва бошқа молиявий ахборот 

тўғрилиги ва бухгалтерия ҳисоби тўғрисидаги қонун ҳужжатларига мослигини 

аниқлаш мақсадида хўжалик юритувчи субъектнинг молиявий ҳисоботини 

ҳамда у билан боғлиқ молиявий ахборотини аудиторлик ташкилотлари 

томонидан текширишдир.  

Қуйидагилар ҳар йили мажбурий аудиторлик текширувидан ўтиши керак:  

• акциядорлик жамиятлари;  

• активларнинг баланс қиймати базавий ҳисоблаш миқдорининг юз минг 

бараваридан кўп бўлган масъулияти чекланган ва қўшимча масъулиятли 

жамиятлар;  

• банклар ва бошқа кредит ташкилотлари;  

• суғурта ташкилотлари;  

• инвестиция фондлари ҳамда юридик ва жисмоний шахсларнинг 

маблағларини жамлаб турувчи бошқа фондлар ҳамда уларнинг инвестиция 

активларини ишончли бошқарувчилар;  

• манбалари юридик ва жисмоний шахсларнинг ихтиёрий бадаллари 

бўлмиш ҳайрия фондлари ва бошқа ижтимоий фондлар;  

• маблағларининг ҳосил бўлиш манбалари қонун ҳужжатларида назарда 

тутилган, юридик ва жисмоний шахслар томонидан қилинадиган мажбурий 

ажратмалар бўлмиш бюджетдан ташқари фондлар;  

 устав фондида давлатга тегишли улуш бўлган хўжалик юритувчи 

субъектлар ва давлат унитар корхоналари;   

• фонд ва товар биржалари.  

Аудиторлик хизматларини кўрсатаётганда текширилаётган корхонанинг 

бевосита иштироки ва унинг ресурсларидан фойдаланилган ҳолда амалга 

оширилади. Ресурсларнинг чекланганлиги аудитнинг самарадорлигига салбий 

таъсир қилади, қўшимча ажратилган ресурслар эса самарадорликни оширади.  

Қуйида асосий ресурсларнинг рўйхати келтирилган. 

Ходимлар билан ишлаш. Аудит ўтказиш жадвали билан асосий 

ходимларнинг меҳнат таътили ва хизмат сафарларини мувофиқлаштирилиши 

лозим. Маълумотларни тўплашга доир ва текширилаётган корхонанинг асосий 

ходимлари – IT бўйича директор, ҚҚС бўйича бухгалтер, харидлар бўйича бўлим 

бошлиғи ва бошқалар билан ишлаш стратегияси ишлаб чиқилиши лозим. 

Ҳамкорлик қилишнинг турли вариантлари мавжуд бўлиб, барча ходимлар билан 

ишлашнинг чекланган ресурслари шароитида фақат тайинланган ходим билан 

алоқа қилишдан абсолют очиқ мулоқотгача бўлиши мумкин. Ҳар бир 

вариантнинг ўзига яраша плюс ва минуслари бор. Ресурсларнинг чекланган 

шароитида ахборот олиш вақти кескин ошади ва тайинланган шахс томонидан 

маълумотларни нотўғри талқин қилиш эҳтимоли ошади, абсолют очиқ мулоқот 

шароитида сезиларли маълумотларни ошкор қилиниш риски, аудиторлар 

томонидан мавзуга тегишли бўлмаган саволларга ортиқча қизиқишлари пайдо 

бўлиши мумкин.  

Ҳисоб тизимидан фойдаланиш. Аудиторнинг компьютерига маълумотлар 

базасини кўчириш, ёки текширилаётган корхона томонидан берилган 

компьютерга кўчириш, ёхуд аудиторларнинг талабларидан келиб чиққан ҳолда 

маълумотларни кўчириш ёки масофадан кириш имконияти таъминланиши билан 

амалга оширилиши мумкин. Маълумотлардан фойдаланишни танлаш 

хавфсизлик сиёсати ва бошқа сабаблардан келиб чиққан ҳолда, аудитнинг 

самрадорлигига таъсир қилади. Бундан ташқари маълумотлар базасини кўчириш 

бухгалтерия хизматига қўшимча ишларини оширади.  

Иш вақти. Агар аудит “сезон” вақтида амалга ошириладиган бўлса, аудитни 

ўтказишга доир таклифларни ишлаб чиқаётганда, аудиторлик текширувда 

қатнашаётган аудиторларнинг меъёрдан ортиқча ишлаш соатлари унинг 

қийматига қўшилган бўлади. Шунинг учун аудиторларнинг меъёрдан ортиқча 

ишлаш соатларини корхонанинг ишлаш вақти билан олдиндан 

мувофиқлаштирилиши керак.  

http://www.wsrjournal.com/


World scientific research journal 

 

www.wsrjournal.com                                                                Volume-16_Issue-1_June -2023 254 

Телекоммуникация ресурслари. Аудитни амалга ошираётганда жуда катта 

афзалликлар беради, айниқса текширилаётган корхона географик жойланиши 

олис бўлган ҳолларда. Умтама харажатларни қисқартириш учун аудиторларнинг 

бир қисми мижознинг офисида, бошқа бир қисми эса ўз фоисларида ишлаши 

мумкин. Шунинг учун йилдан йилга сифатли интернетга бўлган талаб ва эҳтиёж 

ошиб бормоқда.   

Шуни ёдда тутиш керакки, маълумотларни тақдим қилиш ва 

тушунтиришларни чеклаш аудитор томонидан аудит ҳажмини чеклаш деб 

баҳоланиши мумкин, бу эса аудиторлик хулосасининг модификацияланишига 

олиб келиши мумкин.  

Аудит ўтказиш жадвали — бу таъсирча инструмент ҳисобланади. 

Амалиётда у шартномага киритилмайди, ёки номигагина ёзиб қўйилади. Аудит 

ўтказиш жадвали самарали инструмент бўлиши учун, у: аудитнинг айрим 

таомилларини аниқлаштириш ва деталлаштириш лозим, умумлаштирилган 

ҳолда тайёрлаш мақсадга мувофиқ эмаслиги; аудит ўтказишда аудит 

таомилларнинг туташиш жойига эътибор қаратиш керак, чунки олдинги таомил 

тугамасдан кейингиси бошланмаслиги; параллел таомилларни алоҳида ажратиш; 

белгиланган ишларни бажариш учун аниқ саналарни белгилаш; назорат 

нуқталарини аниқланиши шарт.    

Аудит ўтказиш жадвали фақат аудиторлар учун учун тузилмайди, балки 

мижоз учун ҳам тузилади. Томонлар аудит ўтказиш жадвалига риоя қилиши 

аудит ўтказишнинг самарадорлигини таъминлайдиган омил ҳисобланади. Аудит 

ўтказиш жадвалининг асосий жиҳати бўлиб, аудиторга молиявий ҳисоботни 

текшириш учун тақдим қилиш муддати ҳисобланади.  

Корхона томонидан молиявий ҳисоботнинг ҳалқаро стандартлари (МҲХС) 

асосида тайёрланган ҳисобот аудити тез ва самарали ўтказилиши учун мижоз 

қуйидагиларни тайёрлаши керак:  

МҲХС бўйича молиявий ҳисобот драфтини (дастлабки варианти) тайёрлаш;  

барча ҳисоб-китоблар, трансформация, консолидация доир файллар.  

МҲХС бўйича молиявий ҳисобот драфтини тайёрлашда қуйидагиларни 

ҳисобга олиш ва фактларни текшириш зарур.  

Молиявий ҳисоботга тушунтириш хатининг ҳажми ва мазмуни МҲХС 

талабларига жавоб бериши керак.  

Дарфтда солиштириш мақсадида олдинги ҳисобот даври учун тақдим 

қилинган маълумотлар, олдинги ҳисобот йили учун аудиторлик текширувидан 

ўтказилган ҳисоботга мос келиши шарт.  

Молиявий ҳисоботдаги маълумотлар ўзаро боғлиқ бўлиши шарт.  

Тушунтириш хатидаги маълумотлар молиявий ҳисоботнинг тегишли 

сатрларига мос келиши керак (масалан, “Савдо ва бошқа кредиторлик қарзлар” 

бўйича ёритиб беришга доир суммаси молиявий ҳисоботнинг тегишли стардаги 

суммасига мос келиши шарт).  

Молиявий ҳисоботнинг тушунтириш хатидаги матн ҳақиқатга мос келиши 

ва тақдим қилинаётган ҳисобот доирасида долзарб бўлиши шарт.  

Фаолиятнинг узлуксизлиги ҳақида тахмин қилиниши молиявий ҳисоботни 

тайёрлашнинг асосий принципидир. Ушбу тахмин шуни англатадики, компания 

яқин келажакда ўз бизнесини давом эттиради ва корхонани тугатишга зарурияти 

ёки ниятларининг йўқлиги, қонун ёки меъёрий ҳужжатларга мувофиқ фаолиятни 

тўхтатиш ёхуд кредиторлардан ҳимоя сўраш нияти ҳам йўқлигин англатади. 

Фаолиятнинг узлуксизлиги тўғрисидаги тахминнинг етарлиги ёки йўқлигини 

баҳолашда раҳбарият ҳисобот санасидан кейинги камида ўн икки ой қамраб 

олган, келажак тўғрисида мавжуд бўлган барча маълумотларни кўриб чиқади.  

Ушбу принцип бузилганлигини тасдиқлаб берадиган қандай кўрсаткичлар 

кўрсатиши мумкин. МҲХС аниқ мезонлар рўйхатини бермайди, балки умумий 

тафсив беради. Шунинг учун 570-сонли аудитнинг халқаро стандарти (АХС) 

"Фаолиятининг узлуксизлиги хақидаги фараз", алоҳида-алоҳида ёки жамулжам 

ҳолда фаолиятнинг узлуксизлиги ҳақидаги фаразни қўллашнинг мақбуллигига 

бўлган аҳамиятли шубҳаларни белгилаши мумкин бўлган ҳодисалар ёки 

шароитларга мисолларни келтиради. Бу молиявий, операцион ва юридик 

кўрсаткичларнинг катта тўлиқ рўйхатидир.   

Молиявий кўрсаткичлар: салбий хусусий капитал; жорий 

мажбуриятларнинг жорий активлардан ортиқчалиги; қисқа муддатли 

мажбуриятлар ҳисобидан узоқ муддатли активларни молиялаштириш;  

кредиторлар томонидан қайта кредит беришдан воз кечиш, қайта 

молиялаштириш, пролонгация, кредит лимитларини ошириш; операцион 

фаолиятдан зарарлар; активларнинг қадрсизланиши, шу билан пул 

маблағларнинг юзага келтирадиган активлар; мунтазам салбий молиявий 

коэффициент кўрсаткичлар; янги маҳсулотларнинг йўқлиги ва янги ишлаб 

чиқаришга инвестициялар қилишдан воз кечиш ҳамда бошқалар.  

Операцион кўрсаткичлар: раҳбариятнинг корхонани тугатиши ёки 

фаолиятни тугатиши ҳақидаги ўйлари; асосий бошқарув ходимларни ишдан 

бўшатилиши; асосий бозор, мижозлар, франшизалар, лицензиялар ёки мол 

етказиб берувчиларни йўқотилиши; тегишли ихтисосликдаги 

мутахассисларнинг ёки ишчи кучларнинг йўқлиги; хомашёлар билан 

муаммолари; рақобатнинг кучайиши ва бошқалар.  

Юридик кўрсаткичлар: капиталга нисбатан қонунда белгиланган 

талабларга ёки бошқа талабларга риоя қилмаслик; корхонага қарши қўзғатилган 

ишлар судда ёки тартибга солувчи органда кўрилаётгани, улар ўзининг самарали 

ечимини топган тақдирда, корхонани қаноатлантириши мушкул бўлган талаблар 

пайдо бўлишига олиб келиши мумкинлиги; корхонага салбий таъсир кўрсатиши 

кутилаётган қонунчилик ёки меъёрий ҳужжатлардаги ёки ҳукумат сиёсатидаги 

ўзгаришлар; суғурта қилинмаган ёки етарли даражада суғурталанмаган 

ҳалокатлар юз бериши, сиёсий ўзгаришлар ва бошқалар.   

Жорий иқтисодий ҳолатда аудитор фаолиятнинг узлуксизлигини тасдиқлаб 

бериш учун мижоздан албатта сўрайди. Корхона фаолиятининг узлуксизлигига 

доир бирор ҳолат аниқланса, ўзининг шубҳаларини асослайдиган фаразларини 

тайёрлаши зарур.  

Шу билан биргаликда, амалиётда кам эътибор бериладиган аудитнинг 

якуний босқичи – хатолар устида ишлашни инкор қилмаслик зарур. Аудиторлик 

хулосаси чоп этилгандан кейин аудитор ва мижоз корхона ишларнинг 

бажарилиши, йўл қўйилган хатоликлар ва жараёнларни такомиллаштиришни 

таҳлил қилиш зарур. Бу кейинги йилда аудитнинг самарадорлигини оширишга 

хизмат қилади. 

